
Есте қалаларлық із қалдырған 

 

Қазақстан Республикасы Ішкі істер министрлігі  

Қостанай академиясының біліктілікті арттыру және қайта даярлау 

институтына оқуға келген ішкі істер органдары  қызметкерлеріне  

арналған тартымды іс-шара 

 

2014 жылдың маусым айында Қазақстан Республикасы Ішкі істер 

министрлігі Қостанай академиясына біліктілікті арттыру және қайта даярлау 

институтына (бұдан әрі – БАжәнеҚДИ) келген облыстар бойынша Ішкі істер 

департаментінің қызметкерлеріне Қостанай академиясы (бұдан әрі - Академия) 

баспасөз қызметінің баспасөз хатшысы О.Уақпаева мен БАжәнеҚДИ әдіскері 

полиция аға лейтенанты Б.Нуркинаның ұйымдастыруымен  Қостанай облысы 

ІІД «Милицейская слава» атты мұражайына экскурсия жасалды.  

Қостанай облысы ІІД «Милицейская слава»  мұражайының бастығы Павел 

Щедрин әр жылдарды тарихымен ұштастыра айтып, қызметкерлерге көп 

мағлұмат берді. Мұражайдың тарихына көз жүгіртсек, Кустанай милициясы 

ардагерлерінің бастамасы бойынша Қостанай облысы ІІБ бастығы милиция 

генерал-майоры В.М.Васильевтың 1971 жылы 29 қаңтардағы №40 бұйрығымен 

бекітілген «Милицейская слава» мұражайы құрылған. Мұражай көрмелерінде 

мылтыққа арналған найзалар, қару жасаушы С.И.Мусиннің белгілі 

«трехлинейкалары», 1891-1930 жылдардағы «Наган» револьвері, «Смит және 

Вессон» пистолеттері және басқа да оқ ататын қарулардың үлгілері, сонымен 

қатар ардагерлермен мұражай қорына берілген бұйрықтар, материалдар, 

суреттер, алғашқы милицинердің киім нысандары және тағы да басқа  көрмеге 

қойылатын заттар сақталуда.  

Сондай-ақ, бейбіт заманда өз қызметін адал атқарып, қоғамдық тәртіпті 

және азаматтық құқықты қамтамасыз ете отырып, адамдарды түрлі қауіпті 

жағдайлардан аман алып қалған және де қызметтік міндеттерін атқару кезінде өз 

өмірлерін қиған қызметкерлер жайлы айтты. Бәрімізге, Ғазиз Әбдібекұлы 

Байтасовтың Тараз қаласында қауіпті лаңкес қылмыскерді ұстау барысындағы 

ерлігі мәлім. Ол қылмыскердің қолындағы гранатаны халыққа қарай лақтыруға 

жол бермей, өз денесімен жауып қалған. Осы ерлігі үшін оған Қазақстанның 

Халық қаһарманы атағы берілді. Міне бүгінде, «Милицейская слава» 

мұражайында Ғ.Байтасовқа және оның ерлігіне арналған стенд бар.   

Осы іс-шара барысында біздің қызметкерлер өз тарапынан бірқатар 

сұрақтар қоя отырып, мұражайдағы жинақталған бұйымдарды, заттарды 

тамашалап, бір сәт тарихқа көз жүгіртті.   

Ең алдымен тарихымызды көз алдымызға елестетіп, оны танып-білу үшін, 

мұражайдағы тарихи мәліметтерге, тарихта есте қаларлық із қалдырған 

азаматтардың, батырлардың ерліктеріне, табандылықтарына және 

қайсарлықтарына үңілудің  маңызы зор.   

Осыған орай, ҚР ІІМ Қостанай академиясының БАжәнеҚДИ келген облыс 

бойынша ІІД қызметкерлерін  оқу жоспарына сәйкес оқытумен қатар, бұқаралық 



ақпарат құралдарын жетілдіру, кадр саясатын нығайту мақсатында, құқық қорғау 

қызметкерлеріне жан-жақты мағлұмат беру және кәсіби шеберліктерін шыңдау 

қажет деп ойлаймын.        

